
0

Kratkoro~ni pobaruvawa i finansiski 

vlo`uvawa

42

0

Aktivni vremenski razgrani~uvawa

0

0

Vkupno tekovni sredstva

0

Postojani sredstva

0

0

Vkupno postojani sredstva

0

0

0

Tekovni obvrski

Kratkoro~ni obvrski i finansiski 

vlo`uvawa

0

0

Pasivni vremenski razgrani~uvawa

0

Vkupno tekovni obvrski

0

Izvori na kapitalni sredstva

Dr`ven javen kapital

0

0

Vkupno izvori na kapitalni sredstva

0

0

0

Vkupna pasiva

13,964

0

13,964

BILANS NA SOSTOJBA NA DEN 31 DEKEMVRI 


    РЕПУБЛИКА МАКЕДОНИЈА

ДРЖАВЕН ЗАВОД  ЗА РЕВИЗИЈА

Број 09-80/6

Скопје, 18.02.2005 година                               

КонеЧен ИзвеШатај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на Буџетот на Општина Битола  за 2003 година, кои се прикажани на страните од 6 до 7. 

2. Ревизијата на финансиските извештаи од точка 1 на овој Конечен извештај е извршена согласно член 55 од Законот за буџетите, член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 8 од Законот за државна ревизија.

3. Државниот завод за ревизија има вршено ревизија на финансиските извештаи и има издадено извештај за финансиските извештаи на Буџетот на Општина Битола  за 2000 годината.

4. Ревизијата од точка 1 на овој Конечен извештај, е извршена во периодот од 24.11.2004 година до 19.01.2005 година, од страна на тим на Државниот завод за ревизија во состав:

· Танка Блажевска - Помошник на главниот државен ревизор

· Љубица Тошевска - ревизор

· Марина Величковска - ревизор

· Марина Блажеска - ревизор и

· Милан Ракиќ - помлад ревизор

5. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај застапувано од:

· Д-р Златко Вршковски, градоначалник на Општина Битола во периодот до 31.12.2003 година.

6. Одговорност на ревизорите е да го издадат овој Конечен извештај, прикажан на страните од 1 до 5, и да дадат мислење за финансиските извештаи од точка 1, засновано на извршената ревизија.

7. Цел на ревизијата на финансиските извештаи од точка 1 на овој Конечен извештај е да овозможи  ревизорот да го изрази мислењето:

· дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и

· дали е остварено наменско и законско користење на средствата кои преставуваат државни расходи.

8. Заради поголема прегледност извршено е групирање на ставките и позициите од финансиските извештаи во пошироки категории.

9.  Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија. Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

10. На ден 14.02.2005 година добиени се забелешки под број  09-80/5 за констатациите од Претходниот извештај, за извршената ревизија на финансиските извештаи за 2003 година на Буџетот на Општина Битола. Забелешките се разгледани, при што е одлучено следното: 

· забелешката на точката 10.5.2. не се прифака од причини што не е аргументирано образложението на градоначалникот со посочените акти кои не се законски основани, и

· забелешката на точката 10.5.3. се прифака делумно при што наодот е даден во друг контекст по изразеното ревизорско мислење (точка 14) од Конечниот извештај. 

11. Со ревизијата на финансиските извештаи на Буџетот на Општина Битола дадени како составен дел во овој Конечен извештај, ревизијата го утврди следното:

11.1. Спротивно на Законот за Државна ревизија, Органот надлежен за надзор врз работата на Општината не го извести Државниот Завод за ревизија за превземените мерки во врска со наодите од Конечниот извештај за 2000 година. Истиот не е разгледан од страна на Советот на Општина Битола, ниту пак се превземени мерки за отстранување на констатираните наоди и неправилности.

11.2. Согласно известувањето на Министерството за финансии од јули 2003 година, сметките на фондовите и другите наменски сметки на општината се затворени и состојбите на паричните средствата се уплатени на сметката на Буџетот на општината. На 31.12.2003 година општината има изготвено консолидирани финансиски извештаи за Буџетот и Органот на општината со што наменските сметки и фондовите  се содржани во форма на програми. Во претходната 2002 година од финансиските извештаи не се содржани податоците за трошењето на средствата на фондовите и наменските сметки заради што и не се компатибилни за споредба.

11.3. Ревизијата има обврска да истакне дека искажаните вкупни приходи и расходи и состојбите од билансните позиции од програмата 07-Надомест за уредување на градежно земјиште не се реално и објективно прикажани од причина што состојбите на финансиските извештаи до 31 август 2003 година на двете сметки од ЈП за стопанисување со станбен и деловен простор - Фонд за уредување на градежно земјиште не се приклучени во финансиските извештаи на Буџетот на Општината. Вкупните приходи во износ од 24.724 илјади денари и вкупните расходи во износ од 20.811 се однесуваат за периодот од септември до декември,  а не и за цела 2003 година.

11.4. Приходите и расходите од програмите 04-Фонд за патишта, 05-Фонд за пошумување и 07-Надомест за уредување на градежно земјиште не се планирани и искажани во Буџетот на Општината за 2003 година. Вкупниот износ на буџетираните приходи изнесува 80.907 илјади денари а се остварени 151.351 илјади денари, додека вкупниот износ на буџетираните расходи изнесува 80.899 илјади денари а реализирани се расходи во износ од 137.387 илјади денари. Поради ваквата состојба усвоениот Буџет на општината за 2003 година е не споредлив со оствареното во 2003 година.

11.5.  Со ревизијата на поодделните позиции на Билансот на приходи и расходи за 2003 година, утврдени се следните неправилности:

11.5.1.  Ревизијата не доби уверување за реалноста и објективноста на наплатените приходи по основ на продадени садници од расадникот во Радобор во вкупен износ од 360 илјади денари од причини што Општината нема воспоставено внатрешен систем на контрола со кој би се вршел надзор и контрола над остварениот  прилив на паричните средства по основ на овој вид на продажба. 

Општината остварува приходи по основ на продажба на садници од расадникот во Радобор, а продажбата се врши на правни и физички лица вирмански и преку благајна, со изготвување на фактури кои не се доставуваат до сметководството. Сметководственото евидентирање на настанатите трансакции се спроведува врз основа на остварениот прилив на жиро сметката и предадените парични средства од одговорното лице на расадникот во благајната на Општината. 

11.5.2. Позицијата плати, наемнини и надоместоци е преценета во вкупен износ од 713 илјади денари за кој износ е потценет и вишокот на приходи над расходи од причини што од сметката на Буџетот на Општина Битола во текот на 2003 година прененсени се средства на сметката на Органот на Општината за исплата на плати, наемнини и надоместоци без законски основ а за кои е дадено образложение кај соодветните расходни ставки наведени во Претходниот ревизорски извештај за сметката на Органот на Општината. Исплатите се однесуваат за паушални надоместоци на градоначалникот, претседавачот на советот, претседателите и членовите на работни тела, плати на секретарот и градскиот архитект. 

11.5.3. На позицијата стоки и други услуги ревизијата ги констатира следните неправилности:

· Ставката други оперативни расходи е преценета во вкупен износ од 607 илјади денари за кој износ е потценет вишокот на приходи над расходи од причини што од сметката на Буџетот на Општина Битола пренесени се средства на сметката на Органот на Општината за неоснована исплата на: надоместоци како месечен инспекциски додадок во вкупен износ од 336 илјади денари и надоместоци на градоначалникот, дел од вработените во подрачната единица на Министерството за финансии и на дел од вработените во општината од 271 илјада денари по одлука, односно решение на градоначалникот, спротивно на важечките законски прописи.

11.5.4. Позицијата Купување на капитални средства  - ставката основно и специјално одржување е преценета во вкупен износ од 11.348 илјади денари и за истиот износ е потценет вишокот на приходи над расходи од причини што од сметката на буџетот  пренесени се средства на сметката на органот на општината за исплати за кои не е обезбедена веродостојна сметководствена документација (фактури или градежни ситуации) што би ја потврдиле реалноста и објективноста на евидентираниот расход.

11.6. Со извршената ревизија на позициите на Билансот на состојба на ден 31.12.2003 година утврдено е следното:

11.6.1 Ревизијата констатира дека Општината нема воспоставено евиденција на побарувањата по основ на закупнина од објекти што ги издаваат Месните заедници, побарувања по основ на продажба на садници од расадникот во Радобор и побарувањатапо  основ на градска рента, што е спротивно на одредбите од Законот за сметководство на буџети и буџетски корисници,  според кој побарувањата независно дали се наплатени или не, треба да бидат евидентирани. Поради ова на крајот на пресметковниот период Општината не е во можност да ја утврди состојбата на ненаплатените побарувања. 

11.7. Вкупниот ефект од изнесените неправилности во точките 11.5. до 11.6. е потценување на вишокот на приходи во Билансот на приходи и расходи за 2003 година за 12.668 илјади денари како резултат на преценети расходи за истиот  износ. 
12. Според наше мислење, а поради значајноста на наодите изнесени во точките од 11.1. до 11.6. погоре, финансиските извештаи не ја претставуваат вистинито и објективно финансиската состојба на Буџетот на Општина Битола под 31-ви Декември 2003 година и резултатите од работењето за годината која завршува со тој датум во согласност со важечката законска регулатива.

13. Според наше мислење, а поради значајноста на наодите изнесени во точката 11.5. погоре, во Буџетот на Општина Битола не е остварено законско и наменско користење на средствата во финансиските трансакции кои претставуваат државни расходи.

14. Ревизијата неизразувајки резерва во мислењето, има обврска да обелодени дека од сметката на Буџетот на Општина Битола исплатени се средства за извршни судски решенија во вкупен износ од 10.220 илјади денари од кои 8.881 илјада денари се трансферирани и исплатени преку сметката на Органот а 1.339 илјади денари се исплатени директно преку сметката на Буџетот. Овие судски решенија претставуваат пренесена  обврски од Фондот за локални патишта од минати години, по програми кои биле во надлежност на ЈП за стопанисување на станбен и деловен простор. Истите имаат значително влијание на резултатот од тековното работење како непредвидени расходи.

Предлози и мерки

1. Градоначалникот на општината да формира пописна комисија која ќе изврши попис на состојбата на материјалните вложувања, паричните средства, побарувањата и обврските остварени преку сметката на програмата 07 - Надомест за уредување на градежно земјиште од страна на Јавното претпријатие за стопанисување со станбен и деловен фонд во претходниот период и утврдените состојби да се пренесат во финансиските извештаи на Буџетот на Општината.

2. Советот на општината да утврди единствен буџет кој ќе ги содржи приходите и расходите на советот, градоначалникот и управните-административните органи и на сите програми како би се добила целосна слика за  вкупните буџетирани средства на Општината и нивната реализација.

	
	Овластен државен ревизор

	
	

	Скопје, 16.02.2005
	Танка Блажевска

РЕПУБЛИКА МАКЕДОНИЈА

ДРЖАВЕН ЗАВОД ЗА РЕВИЗИЈА

Број 09-80/15

Скопје, 28.03.2005 година
Врз основа на член 27 став 6, 7 и 8 од Законот за државна ревизија (“Сл. весник на РМ” број 73/2004 - пречистен текст) и добиен Приговор по Конечен Извештај за извршена ревизија на Буџетот  на општина Битола  за 2003 година под број 08-97/10 од 17.03.2005 година, Главниот државен ревизор на Државниот завод за ревизија го донесува следното

Р Е Ш Е Н И Е
по поднесен приговор на Конечен извештај


1. Приговорот на точките 11.4., 11.5.1., 11.5.2, 11.5.3., 11.5.4., 11.6.1., 13, и 14 од Конечниот Извештај за извршена ревизија на Буџетот на Општина Битола за 2003 година не се прифаќа.


2. Решението по доставениот приговор на конечниот извештај претставува прилог на конечниот извештај и  интегрално се интерпретира во годишниот извештај.


3. Ова решение влегува во сила со денот на донесувањето.


О б р а з л о ж е н и е,


Против конечниот извештај на овластениот државен ревизор за извршена ревизија на Буџетот на Општина Битола  за 2003 година, поднесен  е  приговор број 08-97/10 од 17.03.2005 година.

Образложенијата за неприфаќање на приговорите се следните:

1. Приговорот на наодот од точката 11.4. од Конечниот извештај која се однесува на констатацијата на ревизијата дека приходите и расходите за 2003 година на Општината  од програмите 04 - Фонд за патишта, 05 - Фонд за пошумување и 07 - Надомест за уредување на градежно земјиште не се планирани и искажани во Буџетот не се прифаќа, од причини што известувањето на Министерството за финансии број 12-5477 од 04.02.2003 година за насоките на програмското финасирање на единиците на локалната самоуправа кое е приложено како прилог не е во контекст и функција на наодот на ревизијата.
2. Приговорот по од точката 11.5.1. од Конечниот извештај кој се однесува на не воспоставениот внатрешен систем на контрола и сметководствена евиденција на приходите кои се остваруваат од расадникот Радобор не се прифаќа, од причини што објаснувањето дадено од страна на општината не ја оспорува фактичката состојба која согласно Законот за сметководство за буџетите и буџетските корисници треба да биде воспоставена.
3.  Приговорот на наодот изнесен во точката 11.5.2 од Конечниот извештај која се однесува на исплати на паушални надоместоци на Градоначалникот, Претседавачот на советот, преседателите и членовите на работните тела, платите на Секретарот и Градскиот архитект не се прифаќа од причини што  интерните акти со кои се регулираат одредени надоместоци и дополнителни ангажмани кои ги донесува општината не се во согласниост со законската регулатива, односно Законот за локална самоуправа, Законот за платите и другите надоместоци на пратениците во Собранието на РМ и другите избрани и именувани лица и Законот за работни односи. Во врска со тоа, треба да се истакне дека во услови на непримена на Законот за државни службеници во делот на системот на плати, согласно Законот за исплата на платите, општината имала обврска да донесе Правилник за плати и на основа на истиот да изготви решенија за плати на вработените. Платите на Секретарот на советот и на Главниот архитект не се исплатуваат согласно Законот за плати на избрани и именувани лица во РМ од Собранието на РМ по укинувањето на членот 4 од истиот Закон, туку   согласно Законот за исплата на плати во Република Македонија, односно Законот за државни службеници, доколку се усогласени интерните акти на општината со соодветниот закон. 

4. Приговорот под точка 11.5.3. од Конечниот извештај, а која се однесува на исплата на надоместоци на дел од вработените во општината, дел од вработените во ПЕ на Министерството за финансии и месечен инспекциски додаток не се прифаќа од причини што ревизијата има обврска да ја обелодени секоја исплата која е спротивна на законската регулатива за средствата кои преставуваат државни расходи, а не да ги бара причините за истите како што е образложено во Приговорот на Општина Битола.  

5. Приговорот на наодот изнесен во точката 11.5.4. која се однесува на пренесени средства на сметката на органот за исплата на расходи за основно и специјално одржување, а за кои не е обезбедена веродостојна сметководствена документација  (фактури и градежни ситуации) не се прифаќа од причини што плаќањето на обврските следува по верифицирање и евидентирање во сметководствената евиденција, а не обратно како што е образложено во приговорот.

6. Приговорот на точката 11.6.1. од Конечниот извештај кој се однесува на не воспоставената евиденција на побарувањата како по основ на закупнини од месните заедници, побарувањата по основ на продажба на садници и побарувањата по основ на градска рента, не се прифаќа од причини што овие побарувања согласно законот припаѓаат на општината и за истите треба да е воспоставен контролен систем и евиденција согласно Законот за сметководство за буџетте и буџетските корисници.

7. Приговорите под точка 13 и 14  од Конечниот  извештај не се прифаќаат  од причини што истите го изразуваат ревизорското мислење и не се предмет на приговор од страна на субјектите.

Согласно горенаведеното, се одлучи како во диспозитивот на ова Решение.

Скопје, 24.03.2005 година                                            Главен државен ревизор,











Методија Тошевски

Palata Makedonija - Skopje 

Ovlasten dr`aven revizor 

tel. 02 3262 - 211; faks 02 3126-311

